
Annotatsiya: Inson hayoti davomida ko’p asbob va vositalardan foydalanadi. Kundalik turmushda 

bizga foydali bo’lgan narsalarni ilmiy kuzatsak olimlar tomonidan katta tadqiqotlar qilinganligini 

bilishimiz mumkin. Kundalik turmushda ko’p foydalanib kam e’tibor beradigan dori shakllari haqida 

ma’lumotlarni o’rtoqlashmoqchimiz. Balki, Sizga ham foydasi tegib qolar. 

Kalit so’zlar: eritma, suyuqlik, balzam, xushbo’y suv, damlama, qaynatma, tindirma, suyuq dori 

shakllari, dori shakllari, shinnilar, tibbiy sharbatlar. 

 

Kirish. Patologik holat, kasallikni davolash yoki oldini olish uchun qo‘llaniladigan moddalar dori 

vositasi (remedia, medicamenta) deb ataladi.  

Tayyor dorining ko‘rinishi dorilarning shakli (forma medicamentōrum) deb ataladi. Masalan: 

tabletka (tugmachasimon) yoki kukun, surtma yoki malham, eritma yoki aralashma.  

Dori shakllari offitsinal (officina –apteka, ustaxona) yoki standart bo‘lishi mumkin. Ular 

farmatsevtik zavod yoki fabrikalarda Davlat Farmakopiyasining ma’lumotlari, tasvirlari asosida 

tayyorlanadi.  

Ma’lumotlar va uslublar. Shifokorning retsepti asosida dorixonada tayyorlangan dori shakllari  

magistral dori shakllari (magister, tri,m– o‘qituvchi, rahbar) deb ataladi.  

Moddalarning zichlik darajasiga qarab dori shakllari qattiq (durae), suyuq (fluĭdae), yumshoq 

(molles) va aerozol (gazsimon) (aërosola) turlariga bo‘linadi.  

Ba’zi dori shakllari alohida gurihlarga bo‘linadi:  

– formae medicamentōrum pro injectionĭbus (inyektsiya uchun dori shakllari);  

– formae medicamentōrum pro ocŭlis (ko‘z uchun dori shakllari);  

– formae medicamentōrum pro infantĭbus (chaqaloqlar va 3 yoshgacha bo‘lgan bolalar uchun  dori 

shakllari).  

Barcha dori shakllari qisqartirilgan va kengaytirilgan tarzda yoziladi.  

Retseptda qisqartirilgan tarzda dori nomi yozilishida Recipe: (Rp.:) so‘zidan so‘ng dori shakli, 

dorivor o‘simlikmimg nomi va umumiy miqdori ko‘rsatiladi. Masalan: 

Rp.:    Streptocīdi subtilissĭmi 20,0 

Dа. Signa: Tashqariga qo‘llash uchun. 

Retseptda kengaytirilgan tarzda dori nomi yozilishida Recipe: (Rp.:) so‘zidan so‘ng dori tarkibini 

hosil qiluvchi barcha dorivor moddalar nomi, ularning miqdorlari, keyin shifokorning dorixona xodimiga 

ma’lum dori shaklida va doza miqdorida dorini tayyorlash to‘g‘risidagi ko‘rsatmasi lotin tilida yoziladi. 

Masalan:  

Rp.:    Dibazōli  

Papaverīni hydrochorĭdi ana 0,02  

Phenobarbitāli 0,01  

Saсchări 0,3  

Misce, fiat pulvis  

Da tales doses numĕro 10  

Signa: 1 dona kukundan kuniga 3 mahal.  

Suyuq dori shakllari quyudagicha turlarga bo‘linadi:  

Eritmalar –solutiōnes (solutio, ōnis, f);  

Damlamalar –infūsa (infūsum, i, n);  

Qaynatmalar –decocta (decoctum, i, n);  

Tomchilar –guttae (gutta, ae, f);  

Tindirmalar (spirtli eritmalar) –tinctūrae (tinctūra, ae, f);  

Aralashmalar (miksturalar) –mixtūrae (mixtrūra, ae, f);  

Suspenziyalar –suspensiōnes (suspensio, ōnis, f);  

Emulsiyalar –emulsa (emulsum, i, n);  

Ekstraktlar (so‘rimlar) –extracta (extractum, i, n);  

Shilimshiq moddalar –mucilagĭnes (mucilāgo, ĭnis, f);  

Linimentlar (suyuq sirtmalar) –linimenta (linimentum, i, n);  

Aerozollar (gazsimon moddalar)  –aërosōla (aёrosōlum, i, n);  

Balzamlar –balsāma (balsāmum, i, n).  

Suyuq dori shakllari qismi taniqli rimlik shifokor Galen (eramizning 131 –210 yillarida yashagan) 

nomidan olinganligi uchun galenli va galensiz preparatlarga bo‘linadi.   

Galenli dori moddalari –offitsinal dori shakllaridir. Ular farmatsevtik zavod va fabrikalardao‘simlik 

xom-ashyosidan ta’sir etuvchi moddalar (gluykozidlar, alkoloidlar)ni parchalash yo‘li bilan tayyorlanadi. 

Parchalovchi vositalar spirt, suv bilan spirt, spirt bilan efir va boshqalar bo‘lishi mumkin. Parchalovchi dori 

moddalaridan tashqari galenli dori moddalarida kam miqdorda vositachi narsalar –oqsillar, shilliqlardan 

iborat bo‘ladi. Galenli dori moddalaridan ko‘proq tindirma va ekstraktlar qo‘llaniladi.   

Galensiz dori moddalari –o‘simlik xom-ashyosini parchalash yo‘li bilan vositachi narsalardan 

imkon qadar juda ham tozalangan, ko‘proq yurak glyukozidalari: bahorgi gulizardako‘ti (herba Adonidis 

vernalis), marvaridgul (Convallaria), angushvonagul barglari (folia Digitalis) va boshqalardan iborat 

bo‘ladi. Galensiz dori moddalari barcha turdagi inyektsiyalar uchun qo‘llaniladi. Ba’zan ular ichga qo‘llash 

uchun tabletka ko‘rinishida ishlab chiqariladi.  

Ishning natijasi: chet elda nashr qilingan ilmiy jurnallarni o’qib qiziq ma’lumotlarga duch keldik.  

Balzamlar -(balsāmum,i,n) –bu organik moddalar, efir moylari, smola (yelim, qatron)lar va 

boshqalardan iborat, o‘simliklardan tayyorlangan xushbo‘y suyuqlikdir. Ular antiseptik 

(yuqimsizlantiruvchi) va badbo‘y hidni yo‘qotuvchi vositalardir. 

Rp.: Balsāmi contra pertussim 30 ml 

       Da. 

       Signa: 10 tomchidan kuniga 3 mahal. 

Suyuq dori shakllaridan tibbiy amaliyotda soklar, siroplar, xushbo‘y suvlar keng qo‘llaniladi. Soklar 

-succi (succus,i,m –сoк), siroplar –sirŭpi (sirŭpus,i,m),  xushbo‘y (aromatli) suvlar –aquae aromatĭcae 

deyiladi. 

Dori vositasi sifatida Aloy soki (succus Aloës), me’da soki (succus gastrĭcus naturālis), kalonxoe 

soki (succus Kalanchoës) qo‘llaniladi. 

Rp.:   Succi Plantagĭnis 250 ml 

         Da. 

         Signa: 1 osh qoshiqdan kuniga 3 mahal ovqatdan 15-30 daqiqa oldin. 

Sirop (shinni)lar –bu olingan moddasining hidi va ta’mi kelib turadigan quyuqlashgan shaffof 

suyuqlikdir. Siroplar miksturalarda, damlamalarda, qaynatmalarda qo‘shimcha vosita (remedium 

corrigens) sifatida keng qo‘llaniladi. Bu maqsadda ko‘proq gilos siropi (sirupus Cerasi), malina siropi 

(sirupus Rubi idaei), shirinmiya siropi (sirŭpus Glycyrrhīzae), oddiy shakar siropi (sirupus simplex) 

ishlatiladi. Dori moddasidan iborat ko‘plab siriplar aniq ta’sirga ega. Masalan: ravoch siropi (sirupus Rhei) 

–yumshatuvchi vosita, gulhayri siropi (sirupus Althaeae) va Ipakakuna siropi –balg‘am ko‘chiruvchi 

ta’sirga ega. 

Rp.:   Sirŭpi Aloёs cum Ferro 100,0 

         Da. 

         Signa: ½ - 1 choy qoshiqdan ¼ stakan suvda kuniga 3 mahal. 

Xushbo‘y (aromatli) suvlar –aquae aromatĭcae. Tibbiyot amaliyotida quyidagi aromatli suvlar: 

Shivitning suvi –aqua Foenicŭli, Qalampir yalpizning suvi –aqua Menthae piperītae, Kashnichning spirtli 

suvi  –aqua Coriandri spirituōsa juda ko‘p qo‘llaniladi. Masalan: 

Rp.:   Olei Amygdalārum 15,0 

         Phenylii salicylātis 1,0 

         Aquae purificātae 180 ml 

         Sirŭpi simplĭcis 15 ml 

         Misce, fiat emulsum 

         Da. 

          Signa: 1 osh qoshiqdan kuniga 3 mahal. 

Rp.:   Liquōris Kalii arsenītis 4,0 

         Aquae Menthae 20 ml 

         Misce. Da. 

          Signa: 10-15 tomchidan kuniga 3 mahal. 

Xulosa: Yuqorida aytib o’tilgan xushbo’y suvlar va balzamlar, sok va sharbatlarning tibbiyotda 

qo’llanilishini bilish talabaning estetik bilimlarini oshirib, dunyoqarashini o’stiradi. Kelajakda tibbiy 

amaliyotda ham to’g’ri foydalanadi va xalq salomatligini mustahkamlashga yordami tegadi. 

